
NOTA PUNT "I/A" 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Nru dok. Cion: 13561/18 PECHE 431 + ADD 1 - COM(2018)710 final 

Suġġett: Proposta għal REGOLAMENT TAL-KUNSILL li jiffissa għall-2019 l-
opportunitajiet tas-sajd għal ċerti stokkijiet ta' ħut u gruppi ta' stokkijiet ta' 
ħut fil-Baħar l-Iswed 

- Dikjarazzjonijiet 
  

Dikjarazzjoni mill-Bulgarija u mir-Rumanija 

Il-Bulgarija u r-Rumanija, fil-kuntest tal-adozzjoni tar-Regolament li jistabbilixxi l-opportunitajiet 

tas-sajd għall-2019 għal ċerti stokkijiet tal-ħut fil-Baħar l-Iswed u filwaqt li għarfu l-importanza li 

titkompla l-implimentazzjoni ta' sistema robusta ta' monitoraġġ, kontroll u sorveljanza biex l-użu 

tar-riżorsi tas-sajd tal-baħar ikun sostenibbli fil-Baħar l-Iswed, qed jieħdu l-impenn: 

(1) Li jsegwu u jkomplu jimplimentaw: 

a) Is-sajd tal-barbun imperjali 

• li jinżammu l-awtorizzazzjonijiet tas-sajd għall-barbun imperjali ta' 116 għall-Bulgarija 

u ta' 53 għar-Rumanija u l-allokazzjoni minima għal kull bastiment, 

• li jiġi stabbilit l-għadd rispettiv tagħhom ta' portijiet magħżula għall-ħatt l-art, 8 għall-

Bulgarija u 13 għar-Rumanija, għas-simplifikazzjoni tal-kontroll tal-ħatt l-art, 

• li titkompla l-politika stretta għar-reġistrazzjoni tal-qabdiet kollha, inkluż dawk ta' anqas 

minn 50 kg, fil-ġurnali ta' abbord, id-dikjarazzjonijiet tal-ħatt u n-noti tal-bejgħ 

korrispondenti tal-bastimenti awtorizzati kollha, 

• li jinżammu, tal-anqas fil-livell tal-2018, l-għadd ta' spezzjonijiet tas-suq u ta' 

spezzjonijiet fuq il-baħar, inkluż matul l-istaġun magħluq, abbażi ta' metodoloġija tal-

valutazzjoni tar-riskju u skeda ta' żmien maqbula mal-Kummissjoni Ewropea u l-

Aġenzija Ewropea għall-Kontroll tas-Sajd (EFCA), 

• li jinżammu jew jiżdiedu fl-2019 l-azzjonijiet konġunti ta' spezzjoni taħt il-

koordinazzjoni tal-EFCA, inkluż kontrolli fuq il-baħar, waqt il-ħatt l-art, fis-swieq kif 

ukoll il-monitoraġġ tat-trasport tal-ħut bit-triq, 

• li jkun hemm monitoraġġ tal-qbid skartat fis-sajd tar-rapa whelk (Rapana venosa), 

sabiex jiġi vvalutat l-impatt fuq il-barbun imperjali ta' età żgħira, f'kumplimentarjetà 

mad-dispożizzjonijiet tal-pjan ta' ġestjoni pluriennali tal-GFCM għas-sajd tal-barbun 

imperjali fil-Baħar l-Iswed, 

• li jiżdied b'10 % il-kontroll fuq il-baħar tal-implimentazzjoni tal-immarkar u l-

identifikazzjoni tal-irkaptu statiku skont ir-regoli tal-Unjoni Ewropea, 

• li jiġu sorveljati statistikament l-importazzjonijiet/esportazzjonijiet tal-barbun imperjali 

lejn u mill-Unjoni Ewropea, 

• li jkun hemm ħidma mal-Kummissjoni u l-Aġenzija Ewropea għall-Kontroll tas-Sajd 

(EFCA) fl-implimentazzjoni tar-Rakkomandazzjoni GFCM/41/2017/4 (Pjan ta' Azzjoni 

Pluriennali għall-barbun imperjali) kif ukoll kwalunkwe miżura oħra meqjusa meħtieġa 

biex tindirizza r-rappurtar ħażin, is-sajd IUU għall-barbun imperjali fil-Baħar l-Iswed u 

l-kummerċjalizzazzjoni tal-qabdiet illegali mwettqa fir-reġjun. 

b) Sajd tal-mazzola griża 

• li fl-2019 il-qabdiet rispettivi tagħhom tal-mazzola griża jinżammu fil-livell tal-qabdiet 

tagħhom għall-2015, u li kull tliet xhur jinfurmaw lill-Kummissjoni dwar l-azzjonijiet 

meħuda biex jintlaħaq dan l-objettiv, 

• li titkompla l-implimentazzjoni tal-politika stretta adottata fl-2016 għar-reġistrazzjoni 

tal-qabdiet kollha, inkluż dawk ta' anqas minn 50 kg, fil-ġurnali ta' abbord, id-

dikjarazzjonijiet tal-ħatt u n-noti tal-bejgħ korrispondenti tal-bastimenti awtorizzati 

kollha kif ukoll bastimenti b'qabdiet aċċessorji tal-mazzola. 

• li jitkompla t-titjib fil-ġbir tad-data dwar il-mazzola, il-qabdiet u l-qabdiet aċċessorji, u 

li d-data ssir disponibbli. 

(2) Reġistrazzjoni tal-qabdiet 

Li tiġi indirizzata kif adatt kwalunkwe dgħufija fis-sistema tar-reġistrazzjoni tal-qabdiet identifikata 

fl-awditi reċenti mis-servizzi tal-Kummissjoni, biex tiġi żgurata konformità sħiħa mar-Regolament 

tal-Kunsill (KE) Nru 1224/2009 u mal-miżuri ta' implimentazzjoni tiegħu. 

Dikjarazzjoni mill-Kunsill u mill-Kummissjoni dwar kwistjonijiet ta' kontroll 

Il-Kunsill u l-Kummissjoni jqisu bħala prijorità għolja li tiġi indirizzata l-eżistenza endemika ta' 

sajd IUU għall-barbun imperjali fil-Baħar l-Iswed permezz tal-implimentazzjoni effettiva tal-Pjan 

ta' Azzjoni Reġjonali għall-ġlieda kontra s-sajd illegali, mhux irrappurtat u mhux irregolat fiż-żona 

ta' applikazzjoni tal-GFCM u tal-l-iskema pilota konġunta ta' kontroll u spezzjoni fil-kuntest tal-

pjan ta' ġestjoni pluriennali tal-barbun imperjali fil-Baħar l-Iswed. 

Il-miżuri ta' kontroll u monitoraġġ għandhom tal-anqas jinżammu jew jiżdiedu aktar, kif stipulat 

fid-dikjarazzjoni mill-Bulgarija u r-Rumanija. L-Istati Membri rilevanti għandhom jiddedikaw l-

isforzi u r-riżorsi meħtieġa biex isaħħu s-sistemi ta' kontroll tagħhom u jiżguraw l-effikaċja tal-

miżuri li ġew deċiżi. 

Barra minn hekk, l-UE ser tfittex li tiżgura li l-GFCM tagħti attenzjoni partikolari lill-konformità 

sħiħa tal-Partijiet Kontraenti tagħha u l-Partijiet mhux Kontraenti li Jikkooperaw biex jimplimentaw 

il-Pjan ta' Azzjoni Reġjonali biex jiġi miġġieled is-sajd illegali, mhux rappurtat u mhux regolat fil-

Baħar l-Iswed, biex jimplimentaw l-istrateġija ta' nofs it-terminu 2017-2020 adottata mill-GFCM fl-

2016, id-Dikjarazzjoni Ministerjali ta' Sofija ffirmata mill-Ministri għas-Sajd fil-Baħar l-Iswed 

f'Ġunju 2018 u l-proġett Blacksea4fish f'konformità mad-Dikjarazzjoni ta' Bucharest. 

